ՀԻՄՆԱՎՈՐՈՒՄ
«ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԻՐԱԿԱՆԱՑՄԱՆ ԿԱՐԳԸ, ԺԱՄԿԵՏՆԵՐԸ ԵՎ ԴԵՊՔԵՐԸ, ԿԱԳ ԵԶՐԱԿԱՑՈՒԹՅԱՆ, ԿԱԳ ԻՐԱԿԱՆԱՑՆԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ԵԶՐԱԿԱՑՈՒԹՅԱՆ, ԿԱԳ ԱՄՓՈՓԱԹԵՐԹԻ, ՏՎՅԱԼՆԵՐԻ ՀԱՎԱՔԱԳՐՄԱՆ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՀԱՐՑԱՇԱՐԵՐԻ, ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՍՏՈՒԳԱԹԵՐԹԻ, ԿԱՐԳԱՎՈՐՄԱՄԲ ՊԱՅՄԱՆԱՎՈՐՎԱԾ ՀԱՆՐԱՅԻՆ ԵՎ ՄԱՍՆԱՎՈՐ ՀԱՏՎԱԾՆԵՐԻ ԾԱԽՍԵՐԻ ԵՎ ՕԳՈՒՏՆԵՐԻ ՀԱՇՎԱՐԿՄԱՆ ՁԵՎԱՆՄՈՒՇՆԵՐԸ ՀԱՍՏԱՏԵԼՈՒ ԵՎ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Իրավական ակտի անհրաժեշտությունը (նպատակը). Տվյալ իրավական ակտի ընդունման անհրաժեշտությունը պայմանավորված է 2018 թվականի մարտի 21-ին «Նորմատիվ իրավական ակտերի մասին»        N ՀՕ-180-Ն օրենքի ընդունմամբ, որի 5-րդ հոդվածի 3-րդ կետի համաձայն՝ «Ըստ բնագավառների` կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանում է Կառավարությունը»:  
Նախաձեռնության նպատակը ՀՀ-ում ներկայումս գործող անարդյունավետ Կարգավորման ազդեցության գնահատման (այսուհետ՝ ԿԱԳ) համակարգի վերափոխումն է, որի արդյունքում հնարավոր կլինի արդիականացնել Հայաստանի Հանրապետությունում ԿԱԳ համակարգի կառուցվածքը, ընթացակարգը և մեթոդաբանությունը: 
ԿԱԳ-ը հանդիսանում է Հայաստանի Հանրապետությունում կարգավորիչ բարեփոխումների ռազմավարության ծրագրի հիմնական մասերից մեկը:  Ոչ անհրաժեշտ կարգավորումների կրճատումը «Կարգավորիչ Գիլյոտին» ծրագրի միջոցով նպաստեց բազմաթիվ ծախսերի տնտեսմանը (2012-2015թ.թ.), սակայն այն կարող է ունենալ կարճաժամկետ ազդեցություն, եթե Հայաստանի Հանրապետության կառավարությունը չիրականացնի իրավական ակտերի որակի և արդյունավետության մշտական վերահսկողություն՝ կարգավորման ազդեցության գնահատման միջոցով: Արդյունավետ լինելու համար վերահսկողության այս տեսակը պետք է համապատասխանի միջազգային չափանիշներին և միևնույն ժամանակ հարմարեցված լինի երկրի ինստիտուցիոնալ կարողություններին: Կարգավորման ազդեցության գնահատման ժամանակակից համակարգի ներդրումը հանդիսանում է անհրաժեշտ պայման երկրում փաստերի և ծախս-օգուտ հաշվարկի վրա հիմնված որոշումների ընդունման համար: 
1. Ընթացիկ իրավիճակը և խնդիրները. Հայաստանի Հանրապետությունում օրենսդրական կարգավորման դաշտում առկա են մոտ 3000 կոնսոլիդացված իրավական ակտեր, որոնք պարունակում են գործարարությանը և քաղաքացիներին վերաբերող կարգավորիչ նորմեր պարունակող օրենսդրական ակտեր: Ի լրումն  գոյություն ունեցող օրենսդրական ակտերի, Հայաստանի Հանրապետության կառավարությունն ամեն տարի ընդունում է շուրջ 2000-2500 իրավական ակտեր, որոնցից մոտավորապես 20%-ը պարունակում է ընդհանուր և հատուկ բնույթի կարգավորումներ: 
Հայաստանի Հանրապետությունում ԿԱԳ-ի իրավական հիմքը  դրվել է դեռևա 2008 թվականին «Իրավական ակտերի մասին» ՀՀ օրենքում համապատասխան փոփոխություններ կատարելով` իրավական ակտերի նախագծերի ազդեցության գնահատման աշխատանքների իրականացման պարտադիր պահանջի սահմանմամբ: Սույն դրույթի գործողությունն իրավական ուժի մեջ էր մտել 2011 թվականի հունվարի 1-ից: Այսպիսով, Հայաստանի Հանրապետությունում ազդեցության գնահատում (խոսքը վերաբերում է վերը նշված ոլորտների առանձին ազդեցությունների գնահատմանը, այլ ոչ թե համապարփակ կարգավորման ազդեցության գնահատմանը) իրականացվում էր 7 ոլորտներում` 6 նախարարությունների կողմից: Երկրում գործում էր ազդեցության գնահատման իրականացման ապակենտրոնացված համակարգ, որի պայմաններում իրավական ակտի նախագիծը նախապատրաստող մարմինը կազմակերպում էր նախագծի ազդեցության գնահատումը, այն է՝ իրակավական ակտի նախագիծը տրամադրում էր ազդեցության գնահատողին՝ ծախսերի, բնապահպանական, սոցիալական, առողջապահական, տնտեսական, ներառյալ` փոքր և միջին ձեռնարկատիրության, մրցակցության, հակակոռուպցիոն, բյուջետային բնագավառներում պարտադիր կարգավորման ազդեցության գնահատումներն իրականացնելու նպատակով: 
Նշված ոլորտներում պատասխանատու մարմինները (ՀՀ տնտեական զարգացման և ներդրումների, ՀՀ ֆինանսների, ՀՀ արդարադատության, ՀՀ աշխատանքի և սոցիալական հարցերի, ՀՀ առողջապահության և ՀՀ բնապահպանության նախարարությունները), իրավական ակտի նախագիծը ստանալու պահից 15-օրյա ժամկետում, իրականացնում էին ազդեցության գնահատում իրենց ոլորտներում և դրա վերաբերյալ ազդեցության գնահատման եզրակացությունը ներկայացնում էին իրավական ակտի նախագիծը նախապատրաստող մարմնին: 

Այնուամենայնիվ,  համաձայն երկրում գործող պրակտիկայի՝ վերոնշյալ մարմինները չէին իրականացնում կարգավորման ազդեցության համապարփակ գնահատում և արդյունքում ստացվում էր, որ հիմնականում նախագիծը մշակող մարմինն ազդեցության գնահատողից ստանում և իր նախագծին պարտադիր կցում էր ազդեցության գնահատման եզրակացությունը: Արդյունքում, ինչպես ցույց տվեց փորձը, նշված մարմինների կողմից տրված ազդեցության գնահատումները պարունակում էին զուտ ընդհանրական եզրակացություններ: Նշված եզրակացությունները կցվում էին բոլոր իրավական ակտերի  նախագծերին  (պարտադիր պահանջ)՝ առանց հաշվի առնելով նախագծի/ խնդրի մեծությունը, հրատապությունը կամ առաջնահերթությունը, հաշվի չէր առնվում այն հանգամանքը, թե արդյոք տվյալ նախագիծը պարունակում է կարգավորիչ նորմեր, թե ոչ, ինչպես նաև չէր հաշվարկվում տվյալ  նախագծի ընդունման արդյունքում առաջացող վարչարարական բեռը, իսկ դա հնարավորություն չէր տալիս նախագիծը մշակողին և ազդեցությունը գնահատողին ապահովելու որակյալ և հիմնավորված ԿԱԳ վերլուծություն՝ թե´ տրամադրվող ԿԱԳ-երի թվաքանակից, և թե´ ժամանակային սղությունից ելնելով: 

Բացի այդ, Հայաստանի Հանրապետությունում իրականացվում էր նորմատիվ իրավական ակտերի նախագծերի ոլորտային ազդեցության գնահատում, մինչդեռ ԿԱԳ-ն ինքնին ենթադրում է  համակարգային մոտեցում:
Միաժամանակ, նախագիծը մշակողի կողմից չէր իրականացվում խնդրի և խնդրից բխող նպատակների սահմանում, ինչպես նաև սահմանված խնդրի և խնդրից բխող նպատակի/նպատակների լուծմանն ուղղված ալընտրանքային տարբերակների բացահայտում և առաջադրում, ընտրված ալընտրանքային տարբերակի  հիման վրա մշակված նախագծի հնարավոր ազդեցությունների գնահատում, ինչպես նաև ծախսերի-օգուտների վերլուծություն:

Երկրում բացակայում էր Հայաստանի Հանրապետության կառավարության կողմից հաստատված կարգավորման ազդեցության գնահատման միասնական մեթոդաբանությունը՝ հստակ սահմանված չափորոշիչներով և ցուցիչներով:
Գործող 15-օրյա ժամկետը ևս բավարար չէր խորը վերլուծությամբ ԿԱԳ եզրակացությունների տրամադրման համար, քանի որ խնդրի վերլուծության, այլընտրանքային տարբերակների բացահայտման, տարբեր ոլորտներում ազդեցությունների գնահատման, ծախսերի ու օգուտների հաշվարկման և ԿԱԳ եզրակացությունների տրամադրման համար գործնականում անհրաժեշտ է իրականացնել լրացուցիչ տեղեկատվության/վիճակագրության հավաքագրում, կատարել հետազոտություններ և մի շարք վերլուծություններ, կազմակերպել հանդիպումներ և խորհրդակցություններ շահառուների հետ:
Այդ ժամկետը բավարար չէր նաև որակյալ հանրային քննարկումների անցկացման համար: Ավելին, հանրային քննարկման էր դրվում նախագիծը, այլ ոչ թե խնդիրը, որի լուծման համար այն նախատեսված է, բացի այդ դրանց անցկացման արդյունքները չէին քննվում և արտացոլվում նախագիծը նախապատրաստողի կողմից տրամադրվող ԿԱԳ եզրակացությունների մեջ:
2018 թվականի մարտի 21-ին ընդունվել է «Նորմատիվ իրավական ակտերի մասին»        N ՀՕ-180-Ն օրենքը, որի 5-րդ հոդվածի 3-րդ կետի համաձայն «Ըստ բնագավառների` կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանում է Կառավարությունը»: 
Ներկայումս վերը նշված օրենքից բխող կարգավորման ազդեցության գնահատման իրականացման կարգ, ժամկետներ և դեպքեր, դրա արդյունքում տրվող եզրակացությանը ներկայացվող պահանջներ դեռևս սահմանված չեն:

2. Տվյալ բնագավառում իրականացվող քաղաքականությունը. 
Հայաստանի Հան​րա​​​պետու​թյան կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է Հայաստանի Հանրապետությունում որակյալ և արդյունավետ, ինչպես նաև երկրի ինստիտուցիոնալ կարողություններին հարմարեցված ԿԱԳ-ի իրականացմանը: 

Հաշվի առնելով վերը նշվածը «Օրենսդրության կարգավորման ազգային կենտրոն» Հիմնադրամի կող​​մից մշակվել է ԿԱԳ իրականացման նոր մեթոդաբանություն (ԿԱԳ իրականացման նոր ընթացակարգ)՝ հիմնված խնդրի լուծման ընտրված տարբերակի հնարավոր ազդեցությունների գնահատման, ծախսերի-օգուտների վերլուծության և համադրման վրա:
ԿԱԳ իրականացման նոր մեթոդաբանությունը մշակելիս՝ Հիմնադրամի կողմից իրականացվել է մի շարք երկրների փորձի ուսումնասիրություն, և միջազգային փորձագետների հետ համատեղ ՀՀ-ի համար այդ փորձի տեղայնացում: Մասնավորապես ուսումնասիրվել է այնպիսի առաջատար երկրների փորձ, ինչպիսիք են ԵՄ
, ԱՄՆ
, Ֆրանսիա
,  ՏԶՀԿ (OECD) երկրներ
, Ավստրալիա
, Միացիալ թագավորություն
, Կանադա
 և այլն:
3. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է «Օրենսդրության կարգավորման ազգային կենտրոն» Հիմնադրամի կող​​մից:
4. Ակնկալվող արդյունքը. Նախագծի ընդունման արդյունքում ակնկալվում է հստակեցնել համա​պա​տասխան իրավական դաշտը՝ սահմանելով միասնական ԿԱԳ մեթոդաբանություն, որտեղ ԿԱԳ-ի ենթակա ՀՀ օրենքների, ՀՀ կառավարության որոշումների և ծրագրերի նախագծերին պետք է կցվի ԿԱԳ եզրակացությունը:
Նախագծով կանոնակարգվում է ԿԱԳ-ի իրականացման քայլերի հաջորդականությունը, այդ թվում, խնդրի սահմանում, ելակետային սցենարի սահմանում, նպատակների սահմանում, տարբերակների մշակում, տարբերակների ծախսերի և օգուտների հաշվարկում, տարբերակների հնարավոր ազդեցությունների գնահատում, հանրային քննարկումների իրականացում, տարբերակների համադրում, նախընտրելի տարբերակի առաջադրում:

Սահմանվում են ԿԱԳ-ի իրականացման ընթացքում ազդեցության գնահատման ոլորտները, որոնք են՝ Տնտեսական և բյուջետային, Մրցակցության և պետական օժանդակության վրա, Սոցիալական և հանրային անվտանգության, Շրջակա միջավայրի վրա և Հակակոռուպցիոն:

Հստակեցվում է այն ակտերի շրջանակը, որոնց դեպքում պարտադիր է ԿԱԳ-ի իրականացումը, ինչպես նաև սահմանվում են այն դեպքերը, որոնց առկայության դեպքում ԿԱԳ չի իրականացվում: 
Նախագծով նաև առաջակվում են իրատեսական ժամկետներ ԿԱԳ-ի իրականացման համար՝ 45 աշխատանքային օր, ներառյալ հանրային քննարկումների անցկացման ժամկետը, որն անհրաժեշտ է փաստերի և վերլուծությունների վրա հիմնված որակյալ ԿԱԳ-ի իրականացման համար:
Տ Ե Ղ Ե Կ Ա Ն Ք
«ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԻՐԱԿԱՆԱՑՄԱՆ ԿԱՐԳԸ, ԺԱՄԿԵՏՆԵՐԸ ԵՎ ԴԵՊՔԵՐԸ, ԿԱԳ ԵԶՐԱԿԱՑՈՒԹՅԱՆ, ԿԱԳ ԻՐԱԿԱՆԱՑՆԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ԵԶՐԱԿԱՑՈՒԹՅԱՆ, ԿԱԳ ԱՄՓՈՓԱԹԵՐԹԻ, ՏՎՅԱԼՆԵՐԻ ՀԱՎԱՔԱԳՐՄԱՆ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՀԱՐՑԱՇԱՐԵՐԻ, ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՍՏՈՒԳԱԹԵՐԹԻ, ԿԱՐԳԱՎՈՐՄԱՄԲ ՊԱՅՄԱՆԱՎՈՐՎԱԾ ՀԱՆՐԱՅԻՆ ԵՎ ՄԱՍՆԱՎՈՐ ՀԱՏՎԱԾՆԵՐԻ ԾԱԽՍԵՐԻ ԵՎ ՕԳՈՒՏՆԵՐԻ ՀԱՇՎԱՐԿՄԱՆ ՁԵՎԱՆՄՈՒՇՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Կարգավորման ազդեցության գնահատման իրականացման կարգը հաստատելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք
«ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԻՐԱԿԱՆԱՑՄԱՆ ԿԱՐԳԸ, ԺԱՄԿԵՏՆԵՐԸ ԵՎ ԴԵՊՔԵՐԸ, ԿԱԳ ԵԶՐԱԿԱՑՈՒԹՅԱՆ, ԿԱԳ ԻՐԱԿԱՆԱՑՆԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ԵԶՐԱԿԱՑՈՒԹՅԱՆ, ԿԱԳ ԱՄՓՈՓԱԹԵՐԹԻ, ՏՎՅԱԼՆԵՐԻ ՀԱՎԱՔԱԳՐՄԱՆ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՀԱՐՑԱՇԱՐԵՐԻ, ՀԱՆՐԱՅԻՆ ՔՆՆԱՐԿՈՒՄՆԵՐԻ ԻՐԱԿԱՆԱՑՄԱՆ ՍՏՈՒԳԱԹԵՐԹԻ, ԿԱՐԳԱՎՈՐՄԱՄԲ ՊԱՅՄԱՆԱՎՈՐՎԱԾ ՀԱՆՐԱՅԻՆ ԵՎ ՄԱՍՆԱՎՈՐ ՀԱՏՎԱԾՆԵՐԻ ԾԱԽՍԵՐԻ ԵՎ ՕԳՈՒՏՆԵՐԻ ՀԱՇՎԱՐԿՄԱՆ ՁԵՎԱՆՄՈՒՇՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Կարգավորման ազդեցության գնահատման իրականացման կարգը հաստատելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի նախատեսվում:
� ԵՄ փորձի վերաբերյալ նյութերի համար նայել Better Regulation Toolbox, Communication From The Commission, "Assessing The Costs And Benefits Of Regulation" a CEPS – Economisti Associati Study For The European Commission, Impact Assesment Guidelines,  Impact Assessment Handbook, Commission Staff Working Document: Better Regulation Guidelines, որոնք հասանելի են համապատասխանաբար հետեւյալ հղումներով՝ � HYPERLINK "http://ec.europa.eu/smart-regulation/guidelines/docs/br_toolbox_en.pdf" �http://ec.europa.eu/smart-regulation/guidelines/docs/br_toolbox_en.pdf�, � HYPERLINK "https://ec.europa.eu/commission/publications/communication-commission-european-council-article-50-state-progress-negotiations-united-kingdom-under-article-50-treaty-european-union_en" �https://ec.europa.eu/commission/publications/communication-commission-european-council-article-50-state-progress-negotiations-united-kingdom-under-article-50-treaty-european-union_en�, � HYPERLINK "http://ec.europa.eu/smart-regulation/impact/commission_guidelines/docs/131210_cba_study_sg_final.pdf" �http://ec.europa.eu/smart-regulation/impact/commission_guidelines/docs/131210_cba_study_sg_final.pdf�, � HYPERLINK "http://ec.europa.eu/smart-regulation/impact/commission_guidelines/docs/iag_2009_en.pdf" �http://ec.europa.eu/smart-regulation/impact/commission_guidelines/docs/iag_2009_en.pdf�, � HYPERLINK "http://www.europarl.europa.eu/EPRS/impact_assesement_handbook_en.pdf" �http://www.europarl.europa.eu/EPRS/impact_assesement_handbook_en.pdf�, https://ec.europa.eu/info/sites/info/files/better-regulation-guidelines.pdf 


� ԱՄՆ մոտեցման վերջին օրինակի համար կարելի է դիտարկել 2014թ. Կոնգրեսի վերլուծության ծառայության ամփոփագիրը Որոշումների կայացման գործընթացում ծախս-օգուտ և այլ վերլուծական պահանջների մասին, որը հասանելի է հետեւյալ հղմամբ՝ � HYPERLINK "https://www.fas.org/sgp/crs/misc/R41974.pdf" �https://www.fas.org/sgp/crs/misc/R41974.pdf�: 


� Ֆրանսիայի փորձի վերաբերյալ նյութերի հասանելի են հետևյալ հղումով՝ https://www.oecd.org/gov/regulatory-policy/44912354.pdf


� ՏԶՀԿ (OECD) երկրների փորձի վերաբերյալ նյութերի համար նայել  OECD Regulatory Policy Working Papers


No. 3: Promoting inclusive growth through better regulation և Public Governance And Territorial Development Directorate:


Public Governance Committee, որոնք հասանելի են համապատասխանաբար հետեւյալ հղումներով՝  � HYPERLINK "https://www.oecd-ilibrary.org/docserver/5jm3tqwqp1vj-en.pdf?expires=1533735878&id=id&accname=guest&checksum=AF1619B25339973AF0EEEAC5137B4768" �https://www.oecd-ilibrary.org/docserver/5jm3tqwqp1vj-en.pdf?expires=1533735878&id=id&accname=guest&checksum=AF1619B25339973AF0EEEAC5137B4768�, http://www.oecd.org/officialdocuments/publicdisplaydocumentpdf/?cote=GOV/PGC/RD(2004)9&docLanguage=En


� Ավստրիալիայի փորձի վերաբերյալ նյութերի համար նայել The Australian GovernmentGuide to Regulation, որը հասանելի է հետևյալ հղումով՝ https://www.pmc.gov.au/resource-centre/regulation/australian-government-guide-regulation


� Միացիալ Թագավորության փորձի վերաբերյալ նյութերի համար նայել Primary Authority: A Guide for Officials, IA Template User Manual և � HYPERLINK "https://www.gov.uk/government/uploads/system/uploads/attachment_data/file/583871/bis-13-1038-Better-regulation-framework-manual.pdf" �Better regulation framework manual: practical guidance for UK government officials�,  որոնք հասանելի են համապատասխանաբար հետեւյալ հղումներով՝ https://assets.publishing.service.gov.uk/government/uploads/system/uploads/attachment_data/file/583872/14-1058-pa-guide-for-officials.pdf , 


� HYPERLINK "https://assets.publishing.service.gov.uk/government/uploads/system/uploads/attachment_data/file/527879/bis-16-298-ia-template-user-manual.pdf" �https://assets.publishing.service.gov.uk/government/uploads/system/uploads/attachment_data/file/527879/bis-16-298-ia-template-user-manual.pdf�, https://www.gov.uk/government/publications/better-regulation-framework-manual


� Տեսակավորման Կանադայի ձեւաթուղթը հասանելի է այստեղ՝ The Canadian Triage Form can be accessed at � HYPERLINK "http://www.tbs-sct.gc.ca/rtrap-parfa/temp-gabar/tsf-fet-eng.asp" �http://www.tbs-sct.gc.ca/rtrap-parfa/temp-gabar/tsf-fet-eng.asp�

